
	1. Քաղաքաշինության կոմիտե
	09.06.2021թ.

	
	N  01/16.4/5039-2021 


	1. ՀՀ քաղաքաշինության կոմիտեն ««Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու, ինչպես նաև գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման  նախագծի N 5 հավելվածում առաջարկում է «ԳՀ» տառերը փոխարինել «ԲՄ» տառերով, քանի որ 2020 թվականի հոկտեմբերի 10-ին N ՀՀՔԿ-ԲՄԽԾՁԲ-20/2 ծածկագրով գնման գործընթացը կազմակերպվել է բաց մրցույթ «ԲՄ» ընթացակարգով, որի արդյունքում 2020 թվականի դեկտեմբերի 16-ին  կնքվել է N ՀՀՔԿ-ԲՄԽԾՁԲ-20/2 գնման պայմանագիրը:

	Ընդունվել է
Նախագծի N 5 հավելվածում կատարվել է համապատասխան փոփոխություն:

	2. Հայաստանի Հանրապետության Ֆինանսների նախարարություն
	15.06.2021թ.

	
	N 01/8-4/9382-2021 

	1. Նախագծով առաջարկվում է ՀՀ 2021թ-ի պետական բյուջեով նախատեսված «1228. Հակակոռուպցիոն քաղաքականության մշակում, ծրագրերի համակարգում և մոնիտորինգի իրականացում» ծրագրի «31001. Հակակոռուպցիոն կոմիտեի շենքային պայմանների ապահովում» միջոցառման բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով նախատեսված միջոցներից 13,000.0 հազար դրամ վերաբաշխել և հատկացնել նույն միջոցառման «Նախագծահետազոտական ծախսեր» հոդվածին: Նախագծի հիմնավորման համաձայն՝ «Հակակոռուպցիոն կոմիտեի մասին» օրենքով նախատեսված կարգավորումներին համահունչ նախատեսվող շենքի կառուցման նոր տեխնիկական առաջադրանքում առկա է ծավալահատակագծային ցուցանիշի փոփոխություն՝ նախատեսված 5000 քմ-ի փոխարեն նախագծվող շինարարական տարածքը կազմել է շուրջ 7000 քմ: Սակայն Նախագծին կից բացակայում են լրամշակված տեխնիկական բնութագրին համապատասխան նախագծանախահաշվային փաստաթղթերի նոր ֆինանսական գնահատականի հաշվարկային հիմնավորումները:   
	Ընդունվել է
Նախագծի հիմնավորման շրջանակում, N ՀՀՔԿ-ԲՄԽԾՁԲ-20/2 գնման պայմանագրում փոփոխություններ իրականացնելու անհրաժեշտությանը զուգահեռ, լրացուցիչ ֆինանսավորման տրամադրման վերաբերյալ Հայաստանի Հանրապետության քաղաքաշինության կոմիտեի կողմից ներկայացվել են հաշվարկային  համապատասխան հիմնավորումներ:
 

	2. Առաջարկում ենք խմբագրել Նախագծի 2-րդ կետի 1-ին ենթակետի «ա» պարբերությունը, այն համապատասխանեցնելով ՀՀ կառավարության 04.05.2017թ-ի N 526-Ն որոշմամբ հաստատված կարգի 56-րդ կետի 2-րդ ենթակետի պահանջներին: 
	Չի ընդունվել
Նախագծի 2-րդ կետի 1-ին ենթակետի «ա» պարբերությամբ նախատեսվում է, որ պայմանագրի ժամկետը երկարաձգվում է մինչև 2021 թվականի օգոստոսի 31-ը: Հարկ է նշել, որ Կառավարության N 526-Ն որոշմամբ հաստատված կարգի 56-րդ կետի 2-րդ ենթակետի պահանջների պահպանումը, այն է՝ պայմանագրով նախատեսված աշխատանքների կամ ծառայությունների ծավալների ավելացումը միայն պայմանագրով աշխատանքի կատարման կամ ծառայության մատուցման համար սահմանված ժամկետում իրականացնելը, սույն պարագայում նպատակահարմար չէ, քանի որ իրականացվելիք աշխատանքների ծավալը էականորեն ավելացել է և դրանց պատշաճ ապահովումը հնարավոր է միայն պայմանագրով սահմանված ժամկետի երկարաձգման պարագայում: Ուստի, հաշվի առնելով այն հանգամանքը, որ կողմերի միջև կնքված պայմանագրում փոփոխություն իրականացնելու անհրաժեշտությունը առաջացել է կողմերից անկախ գործոնների ազդեցությամբ պայմանավորված,  Նախագծով որպես իրավական հիմք ընդունվել է Կառավարության N 526-Ն որոշմամբ հաստատված կարգի 57-րդ կետը:

	3. Առաջարկում ենք Նախագծի NN 3 և 4 հավելվածներում ճշգրտել նաև կառուցապատվող մակերեսի չափը:
	Ընդունվել է 
Նախագծի NN 3 և 4 հավելվածներում կատարվել են համապատասխան փոփոխություններ:

	2. Մշտապես գործող Ֆինանսատնտեսական նախարարական կոմիտեի 29.06.2021թ. նիստի օրակարգի 16-րդ կետի վերաբերյալ Ֆինանսների նախարարության առաջարկներ  
	29.06.2021թ.

	
	  



		1. ՀՀ կառավարության 04.05.2017թ-ի N 526-Ն որոշմամբ հաստատված կարգի 56-րդ կետի 2-րդ ենթակետի համաձայն՝ լրացուցիչ ծառայությունների ձեռքբերման չափը չի կարող գերազանցել պայմանագրի գնի 10 տոկոսը, իսկ ավելացումը նույն կետի համաձայն հնարավոր կլինի իրականացնել, եթե պայմանագրով սահմանված ծառայությունների կատարման ժամկետը դեռևս չի լրացել:
Նախագծով նախատեսվում է կնքված պայմանագրի շրջանակում ձեռք բերել լրացուցիչ ծավալի ծառայություններ, որի չափը գերազանցում է պայմանագրի գնի 10%-ը՝ 48,000.0 հազ. դրամի չափով ծառայությունը սահմանվում է 61,000.0 հազ. դրամ: Հետևաբար կարծում ենք, որ Նախագծի 2-րդ կետի 1-ին ենթակետի «ա» պարբերությունը ենթակա է խմբագրման՝ բացառությունը նախատեսելով վերոհիշյալ կետի պահանջների նկատմամբ:
	Ընդունվել է 
Նախագծում կատարվել է համապատասխան փոփոխություն:

	2. 	Միաժամանակ հայտնում ենք, որ անհրաժեշտ է Նախագծի 5-րդ հավելվածում ներառված 71241200-1 «Նախագծերի պատրաստում, ծախսերի գնահատում» ԳՄԱ կոդով գնման առարկայի տողի «Միավորի գինը (ՀՀ դրամ)» և «Քանակը» սյունակներում համապատասխանաբար լրացնել «13000000» և «1» թվերը:  
	Չի ընդունվել 
 Առաջարկը չի ընդունվել՝ հաշվի առնելով այն հանգամանքը, որ փոփոխվել է կողմերի միջև կնքված պայմանագրով իրականացվող աշխատանքների ծավալը, սակայն պայմանագրի առարկայի քանակական փոփոխություն տեղի չի ունեցել: Առաջարկվող փոփոխությունն իրականացնելու դեպքում կստացվի, որ երկրորդ անգամ է ձեռք բերվում նմանատիպ ծառայություն: Մինչդեռ Նախագծով առաջարկվում է փոփոխության ենթարկել արդեն իսկ պայմանագրով ձեռք բերված ծառայության չափը, այլ ոչ թե ձեռք բերել նորը:     

